
Выльгорт сиктын 270 места вылӧ выль детсад дась примитны дзолюкъясӧс
Школаӧдз велӧдан учреждение заводитас уджавны матысса кадӧ. Талун, моз тӧлысь 26 лунӧ, Сыктывдін районӧ удж серти ветлігӧн Владимир Уйба видзӧдліс объектлысь дасьлунсӧ. 
Детсадсӧ стрӧитісны «Демография» национальнӧй проект серти. Сьӧмсӧ – 260 миллионысь унджык шайт – вичмӧдӧма федеральнӧй, республиканскӧй да меставывса сьӧмкудъясысь.
Кирпичысь вӧчӧм выль стрӧйбаын овмӧдчас 12 группа: медводдза судтаын – 6 группа 1-3 арӧса челядьлы, мӧд судтаын – 3 арӧса да ыджыдджык челядьлы.
Детсадйын эмӧсь сьылан-йӧктан, спорт да кружокъяс нуӧдан залъяс, бассейн, медицина да процедура кабинетъяс, торъя санузела изоляторлӧн кык палата. Медицина блоксянь позьӧ веськыда петны ывлаӧ.
Детсадйын эм колана оборудованньӧ да инвентар. Мутассӧ мичмӧдӧма-бурмӧдӧма: стрӧйба гӧгӧрыс лӧсьӧдӧма гуляйтӧм вылӧ 12 площадка да физкультураӧн занимайтчӧм вылӧ площадка.
Велӧдан удж вылӧ лицензия босьтӧма, штат серти персоналыс тырмымӧн.
«Демография» национальнӧй проект отсӧгӧн Сыктывдін районын лоис зэв бур, ӧнія, ыджыд детсад, - шуис республикаса Юралысь. - Сылысь воссьӧмсӧ виччысьӧны и челядь, и верстьӧ йӧз. Тані эм ставыс челядьӧс бура быдтӧм-сӧвмӧдӧм да велӧдӧм вылӧ – бассейн, сьылан-йӧктан зал, колана оборудованньӧ».
Кӧдздӧдӧмкӧд йитӧдын республикаса Юралысь корис районса веськӧдлысьясӧс водзвыв сетны шоныдсӧ, медым челядь локтӧм кежлӧ стрӧйбаыс шоналіс. Техническӧй позянлунъяс та вылӧ эмӧсь: учреждениелӧн аслас котельнӧй.
Выльгорт сиктын Владимир Уйба сідзжӧ аддзысьліс Сыктывдін районса олан пунктъясын олысьяскӧд. Сёрниыс муніс нёль час. Олысьяс юасисны тӧдчана темаяс серти Коми Республикаса Юралысьлысь видзӧдласъяссӧ да юксисны чужан му сӧвмӧдӧм йылысь асланыс мӧвпъясӧн. Сёрнитӧма туйяс, социальнӧй объектъяс дзоньталӧм да стрӧитӧм; медицина отсӧг сетӧм; мобильнӧй связьлӧн да Ӧтуввезлӧн ногтуй; аскиа лунтӧм да, такӧд йитӧдын, сиптыны колана олан пунктъясысь йӧзсӧ мӧдлаӧ овмӧдӧм; культура да спорт юкӧнын том специалистъяслы отсӧг сетӧм да уна мукӧдтор йылысь.
Владимир Уйба сетіс регионса Веськӧдлан котырлы тшӧктӧмъяс мытшӧдъяс разьӧм да вӧзйӧмъяс видзӧдлӧм серти, кутшӧмъясӧн олысьяс шыӧдчисны республикаса Юралысь дорӧ аддзысьлігӧн. Уджсӧ кутасны нуӧдны районса администрациякӧд ӧтув.
***Сыктывдін районӧ удж серти ветлігӧн мероприятиеясӧ пырӧдчисны тшӧтш республикаса министерствоясӧн да ведомствоясӧн юрнуӧдысьяс, Коми Республикалӧн Каналан Сӧветса депутат Руслан Магомедов, «Сыктывдін» муниципальнӧй районса юралысь – районса администрацияӧн юрнуӧдысь Любовь Доронина.
26.08.2021
Новый детский сад на 270 мест в селе Выльгорт готовится принять малышей
Дошкольное учреждение заработает в ближайшие дни. Сегодня, 26 августа, в ходе рабочей поездки в Сыктывдинский район готовность объекта проверил Владимир Уйба.
Строительство детского сада велось в рамках национального проекта «Демография». Средства – более 260 миллионов рублей – выделены из федерального, республиканского и местного бюджетов.
В новом кирпичном здании разместятся 12 групп: на первом этаже – 6 групп для детей от 1 года до 3 лет, на втором – от 3 лет и старше.
В детском саду есть музыкальный, спортивный и кружковый залы, бассейн, медицинский кабинет, процедурная и две палаты изолятора с отдельным санузлом. Блок медицинских помещений имеет отдельный выход на улицу.
Детский сад оснащён оборудованием и инвентарём. Территория благоустроена: вокруг здания сооружены 12 площадок для прогулок и физкультурная площадка.
Лицензия на образовательную деятельность получена, штат персоналом укомплектован.
«Сыктывдинский район благодаря национальному проекту «Демография» получил прекрасный, современный, просторный детский сад, - заявил глава республики. - Его открытия ждут и дети, и взрослые. Здесь есть всё для организации качественного воспитательного и образовательного процесса – бассейн, музыкальный зал, необходимое оборудование».
В связи с похолоданием глава республики попросил руководство района заранее обеспечить подачу отопления, чтобы здание к приходу детей прогрелось. Технические возможности сделать это позволяют: у учреждения автономная котельная.
Также Глава Республики Коми в селе Выльгорт провёл встречу с жителями населённых пунктов Сыктывдинского района. Она продлилась четыре часа. Жители активно интересовались мнением первого лица региона по актуальным темам и при этом поделились с Владимиром Уйба своими идеями развития малой родины. Обсуждены вопросы ремонта и строительства дорог, социальных объектов; оказания медицинской помощи; качества мобильной связи и Интернета; переселения из населённых пунктов, признаваемых неперспективными и, тем самым, подлежащих закрытию; поддержки молодых специалистов в сфере культуры и спорта и многие другие.
Владимир Уйба дал ряд поручений Правительству региона по решению проблем и проработке предложений, с которыми жители обратились к главе республики в ходе встречи. Работа будет вестись совместно с администрацией района.
***В мероприятиях рабочей поездки Главы Республики Коми в Сыктывдинский район приняли участие руководители республиканских министерств и ведомств, депутат Государственного Совета Республики Коми Руслан Магомедов, глава муниципального района «Сыктывдинский» – руководитель администрации района Любовь Доронина.
